AINM: CLAS: Ire 4-6 Fileantaich

Uair no Uaireigin

le Reuin MacNeil

Drama - Obair buidhne

Leugh an sgeulachd. Obraich ann am buidhnean de thriuir. Coimhead air na faclan/abairtean gu

gu h-iosal. Nochd iad uile san sgeulachd. Tha facal aig gach buidheann ri mhineachadh. Comhla,
smaoinichibh air ciall cheart an fhacail agus air da chiall eile nach eil ceart. Déanaibh cinnteach gu
bheil fios agaibh le cinnt dé tha am facal a’ ciallachadh. Tha sibh a’ dol a dh’innse do chach de tha am
facal a’ ciallachadh. Tha na buidhnean eile a’ dol a dh’fheuchainn ri tomhas a dhéanamh air co aig a
bheil a’ chiall cheart do gach rud. Tha sibh a’ feuchainn ri brath a ghabhail orra gus an tagh iad

a’ chiall chearr. Faodaidh sibh notaichean a chumail ma dh’fheumas sibh. Cumaidh an tidsear rian air
gnothaichean agus dh’tfhaodadh i/e barrachd eisimpleirean a thoirt dhuibh.

Tha eisimpleir gu h-iosal:
Beul nam Breug

Tidsear: Ceart ma-tha. Beul nam Breug. Agus am facal: gomadaich. (sgriobh am facal air
a’ bhord no air pios cairt) Siuthad ma-tha, a Raonaid. De tha gomadaich
a’ ciallachadh?

Raonaid: A, seadh, gomadaich. Facal snog a tha sin. Co bhios a’ gomadaich no de bhios
a’ gomadaich? Uill, tha sin furasta. Am faca sibh riamh na h-uain anns na
h-achaidhean as t-earrach? Chunnaic, tha fhios. Uill, bidh na h-uain bheaga a’ leum
agus a’ gomadaich anns na h-achaidhean. Gomadaich - leum nan uan as t-earrach.

Tidsear: Seadh, a Chaluim. Dé do bharail fhein?

Calum: Cha chuala mi a leithid de sgudal a-riamh nam bheatha. Gomadaich. 'S e facal gu
math teicnigeach a th” ann, gu h-araid ma tha thu nad shaor, ag obair le fiodh. Oir’s e
sin an rud a bhios tu a’ déanamh nuair a bhios tu a’ tomhas dé cho mor s a bhios
a’ chearn ann am pios fiodha a tha thu am beachd a ghearradh. Ma tha thu
a’ gomadaich, tha thu a’ tomhas chearnagan ann am fiodh.

Tidsear: A bheil thu ag aontachadh, Karen?

Karen: Gu dearbh, chan eil. Gomadaich. Smaoinichibh air seo. Chan eil thu a’ faireachdainn
gu math agus tha fhios agad gu bheil thu a’ dol a chur a-mach. An do dh'fhairich thu
mar sin a-riamh? Tha do bheul a’ fosgladh ach cha tig dad as. 'S e gomadaich a tha sin.

Tidsear: Taing dhan a h-uile duine. Nise - leum nan uan,a’ tomhas cearn fiodha no beul

fosgailte deiseil airson cur a-mach. Saoil co tha ceart...

Bidh deasbad ann an uair sin air co bha ceart is cd bha cearr gus an tagh iad cuideigin. Innsidh
a’ bhuidheann fhein an uair sin an do thagh iad a’ chiall cheart. Dh'fhaodadh cairt le fior no breug
a bhith aig gach duine airson sealltainn nuair a tha an deasbad seachad agus tha an sgioba eile air
taghadh a dhéanamh. Faodaidh liosta nas fhaide na seo a bhith ann le measgachadh de dh’fhaclan.
Nochd na faclan seo uile san sgeulachd, nam biodh iad gu feum sa gheam.

far-ainm

ceann-phollan

earbsa

cugallach

mac-talla

leam-leat

Bha a h-aodann mar chloc briste

Tha an sgriobhadair a’ cleachdadh torr shamhlaidhean san sgeulachd seo. Seo cuid dhiubh:

Bha mi cho fuar ris a’ phuinnsean.

Cho dubh ri pocaid bana-bhuidsich.

Cho citiin ri sgathan.

Bha a h-aodann mar chloc briste.

Bha mi cho fuar ri cridhe eisg.

Cho aonaranach ri corra-ghritheach air creag.
Cho dearg ri ubhal.

Tha e cuideachd a’ cleachdadh mar an aite cho airson samhlaidhean a dhéanamh:

Mar dha cheann-phollan
Mar fhlur bith-bhuan

An aithne dhut feadhainn eile?

—
3 Smaoinich orra seo gu h-iosal. Feuch rin lionadh leis na faclan abhaisteach sna
h-abairtean ma tha thu edlach orra, no déan suas rudeigin a bhiodh freagarrach airson am bearn a
(V] lionadh.
g Cho bodhar ri
Cho luathrri
= Cho gealrri
= Cho reamhar ri
Cho tethri
2 Cho caol ri
=
Sheol Coinneach a Ulapul air 31 An Dubhlachd. O CEART (O CEARR
. Bha Coinneach a’ déanamh PhD ann an Eirinn a Tuath. O CEART (O CEARR
3. Bha Karen, a leannan bhon sgoil, cho bréagha 's a bha i QO CEART O CEARR
riamh.
4, Bha falt dorcha air Eithne. O CEART (O CEARR
5. Bha Coinneach air a shlighe dhachaigh bhon dhealaich e QO CEART (O CEARR
fhein is Eithne.
6. Chaidh Coinneach gu taigh a pharantan ann an Leddhas. QO CEART (O CEARR
7. Chuir Eithne fon gu Coinneach a Eirinn. O CEART (O CEARR
8. Bha duil aig Eithne ri leanabh. O CEART (O CEARR
9. Bha Coinneach air a dhoigh gun robh e fhéin agus Eithne O CEART (O CEARR

combhla a-rithist.

A’ sgriobhadh mu litreachas

Sgriobh leirmheas air an stoiridh ag ainmeachadh na leanas:
1. Ainm na sgeoil agus ainm an ughdair.

2. Suidheachadh - carson a tha seo cudromach dhan stoiridh? Dé am feum a tha e a’ déanamh
dhan stoiridh gu bheil gnothaichean a’ tachairt aig am na Mile Bliadhna?

3. Smaoinich air cuspairean agus mar a tha an t-ughdar a’ déiligeadh riutha:

. Aonranas agus mar a dh’atharraicheas daoine nuair a ghluaiseas iad air falbh
bhon aite san deach an togail

. Gaol - ciamar a tha e follaiseach gu bheil gaol mor aig Coinneach air Eithne?

. Smaoinich air an tiotal. A bheil e a’ freagradh air an stoiridh? Carson?

. An teachdaireachd a tha air cul na sgeoil. A bheil feum aig daoine feitheamh ri
am sonraichte airson gairdeachas a dhéanamh?

. Dé cho soirbheachail ’s a tha an t-ughdar ann a bhith a’ sealltainn nan rudan

seo dhan leughadair? Minich do bheachd.

4, Beachdaich air na caractaran a tha a’ nochdadh san stoiridh. Dé do bheachd air Coinneach?
A bheil truas agad ris? Carson a thachair Coinneach ri caractaran mar Joe is Karen air a shlighe
dhachaigh san stoiridh? De tha an t-Ughdar a’ feuchainn ri shealltainn dhuinn?

5. A bheil thu air sgeulachdan sam bith eile a leughadh a tha a-mach air na h-aon chuspairean?
An urrainn dhut coimeas a dhéanamh eatarra? Smaoinich air An Coigreach le lain Mac

a’ Ghobhainn (aonranas/a’ tilleadh dhachaigh) agus Ri Aghaidh na Creig le Maoilios
Caimbeul (gaol/cairdeas a chaidh cearr), mar eisimpleir.

Dhan bhucaid leotha!

Tha Coinneach air atharrachadh gu mor bhon a bha e san sgoil agus chan
eil e a’ faicinn cus feum sna daoine air an robh e edlach an uair sin. Tha e
airson a’ chuid as motha dhiubh a sheachnadh. Dé bhiodh tu fhéin airson a
sheachnadh?

Tha thu a’ dol a dheasachadh pios labhairt (mu thri mionaidean a dh’fhaid)
far am bi thu ag innse dé bhiodh tu fhéin airson a shadail dhan bhucaid nam
faigheadh tu cothrom tri rudan a dhubhadh as uile gu leir,agus carson. Chan
fheum am pios a bhith fior cho fad ’s a tha thu a’ deiligeadh ris a’ chuspair ann
an doigh inntinneach, tharraingeach agus ma thogras tu, €ibhinn.

Smaoinich air na leanas:

. Dé chuireadh tu dhan bhucaid? (tagh tri rudan)
Faodaidh tu rud sam bith a chur ann - tidsearan, fuil,
cogadh, gramar na Gaidhlig, cal - do roghainn fhein!

. Carson a tha thu airson cuidhteas fhaighinn dhiubh?

. Ciamar a thaiad a’ deéanamh dragh dhut? Thoir
seachad eisimpleirean.

. An robh thu riamh dhen aon bheachd?

. Feuch gun tog thu do ghuth mar bu chdir agus gun
cum thu suil air an luchd-eisteachd.

. Feuch ris am pios a dhéanamh tlachdmhor dhan
luchd-éisteachd - dh’fhaodadh beagan (no moran)
spors a bhith na luib. Dh’fhaodadh tu taisbeanadh a
thoirt seachad air a’ choimpiutair aig an aon am no
stuth a thoirt a-steach a bheir taic ri do bheachd.

. Cuiridh an clas ceistean ort nuair a bhios tu deiseil.

. Feuch gun dean an clas measadh air a chéile. Co a
b’ fhearr a chord ris a h-uile duine? Carson?

